
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETA TURISMOAREN SAILA

Tokiko Gobernu Batzordearen 2023ko otsailaren 3ko Erabakiaren laburpena. Erabaki horren bidez, 
merkataritza, ostalaritza eta ile-apainketako enpresa txikien eraldaketa digitalerako laguntzen 
2023ko programa espezifikoaren deialdia eta oinarriak onartzen dira

BDNS(Identif.): 675222

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artikuluetan 
ezarritakoaren arabera, deialdiaren laburpena argitaratzen da. Horren testu osoa datu base nazio- 
nalean aurki daiteke. Diru-laguntzak: (https://www.infosubvenciones.es/bdnstrans/GE/es/convo- 
catoria/675222).

Dirulaguntzei buruzko azaroaren 17ko 38/2003 Lege Orokorraren 17.3.b eta 20.8.a artikuluetan 
aurreikusitakoaren arabera, deialdiaren laburpena argitaratzen da, eta haren testu osoa Dirula- 
guntzen Oinarri Nazionalean kontsulta daiteke: http://www.pap.minhap.gob.es/bdnstrans/index, 
baita Gasteizko Udalaren webgunean ere: http://www.vitoria-gasteiz.org.

Lehenengoa. Onuradunak

Berrogeita hamar langile baino gutxiago dituzten pertsona fisiko edo juridikoak; 10 milioi euro 
baino gutxiagoko negozio-bolumena/balantze orokorra eta betekizun horiek betetzen ez di- 
tuzten enpresekin ehuneko 25 baino gehiagoko lotura/partaidetza ez dutenak, baldin eta beren 
merkataritza-jarduera Gasteizko udal-mugartean kokatutako negozio-lokal batean egiten badute 
(industrialdeak barne), bai lurzoruaren sestra mailan publikoari irekitako lokal batean Mer- 
kataritzako erakusleihoa eta ohiko irekiera-ordutegia duena, bai hornidura-merkatuetan edo 
merkataritza-zentro eta -galeria pribatuetan, Jarduera Ekonomikoen Zergaren epigrafe haue-
takoren batean alta emanda badaude:

— 64: Elikagaien, edarien eta tabakoaren txikizkako merkataritza establezimendu iraunkorre-
tan (646 izan ezik: tabako-laboreen eta erretzaileentzako gaien txikizkako merkataritza eta 647.5: 
tabako-makinen bidez elikagaiak eta edariak tabakoa izan ezik hornitzea).

— 65: Establezimendu iraunkorretan egiten den elikaduraz besteko produktuen txikizkako 
merkataritza (honako hauek izan ezik: 652.1: farmaziak: sendagaien, osasun-produktuen eta 
higiene pertsonaleko produktuen txikizkako merkataritza; 654.3: aireko ibilgailuen txikizkako 
merkataritza; 654.4: ibaietako eta itsasoko ibilgailuena; 654.5: makinena; 654.6 mota guztietako 
ibilgailuen estalkiena, bandarena eta aire-ganberena; eta 655: erregaien, erregaien eta lubrifi- 
katzaileen txikizkako merkataritza).

— 662.2 Mota guztietako artikuluen txikizkako merkataritza.

— 671, 672 eta 673 Jatetxe, kafetegi, kafetegi eta tabernetako elikadura-zerbitzua.

— 676 Txokolategi, izozki-denda eta hortxaterietako elikadura-zerbitzua.

— 677.9 Jatetxeen berezko beste elikadura-zerbitzu batzuk.

— 972 Ile-apaindegiak eta apaindegiak.

https://www.infosubvenciones.es/bdnstrans/GE/es/convocatoria/675222
https://www.infosubvenciones.es/bdnstrans/GE/es/convocatoria/675222
http://www.pap.minhap.gob.es/bdnstrans/index
http://www.vitoria-gasteiz.org

Bigarrena. Xedea

Eraldaketa digitala sustatzea eta babestea, Vitoria-Gasteizko udal-mugartean kokatutako 
txikizkako merkataritzaren, ostalaritzaren eta ile-apaindegien arloko enpresa txikien lehiakor-
tasuna hobetzeko tresna gisa.

Deialdia norgehiagoka-prozeduraren bidez izapidetuko da.

Hirugarrena. Oinarri arautzaileak

Tokiko gobernu-batzarrak, 2022ko urriaren 1ean, Vitoria-Gasteizko Udalaren 2023rako diru- 
laguntzen deialdiak arautzen dituzten oinarri orokorrak onartu zituen (2022ko urriaren 14ko 
ALHAO, 127. zk.), eta 2022ko otsailaren 3an, berriz, Vitoria-Gasteiz udal-mugarteko merkataritza, 
ostalaritza eta ile-apainketako enpresa txikien eraldaketa digitalerako laguntza ekonomikoen 
deialdiaren oinarri espezifikoak. 2023. urtea. Biak kontsulta daitezke udalaren webgunean 
(www.vitoria-gasteiz.org) eta herritarrei arreta emateko bulegoetan.

Laugarrena. Diruz lagun daitezkeen ekintzak

300,00 eurotik gorako inbertsio-proiektuak, 2022ko apirilaren 9tik deialdi hau ALHAOn argi- 
taratu arte eginak, leku hauetan:

A. Oinarrizko ekipo informatikoak eta horien periferikoak (inbertsioa gauzatzen den lokal 
bakoitzeko, ekipamendu informatiko bat eta periferiko mota bakoitzeko unitate bat baino ez da 
diruz lagunduko).

B. Enpresaren jarduera nagusiarekin lotutako kudeaketa-tresnak edo softwarea.

C. Enpresaren web orri korporatiboa garatzea.

D. Marketin digitala.

E. Komunikazioarekin edo salmenta-puntuan erosketa interaktiboko prozesu bat sortzearekin 
eta/edo digitalizazioaren bidez produktua pertsonalizatzearekin lotutako aplikazioak eta ekipoak.

F. Geolokalizazioarekin eta/edo big datarekin lotutako aplikazioak eta ekipoak, konektibitatean 
eta kontsumo-ereduen iragarpenean zentratuak.

Bosgarrena. Zenbatekoa

Deialdi honen zuzkidura ekonomikoa 210.000,00 eurokoa da, 2023rako onartutako udal-aurre- 
kontuko 0822.4314.489.64 kontu-sailean erabilgarri dagoen saldoaren kontura (Saltoki txiki- 
entzako laguntzak izenekoa). Proiektuak balorazioan lortutako puntuazioaren arabera lagunduko 
dira diruz. Eskabide bat baino ez da diruz lagunduko enpresa eta urte bakoitzeko, eta gehieneko 
dirulaguntza 5.000,00 eurokoa izango da.

Seigarrena. Eskabideak aurkezteko epea

Eskabideak aurkezteko epea 15 egun baliodunekoa izango da, oinarri hauek ALHAOn argi-
taratu eta hurrengo egunetik aurrera.

Vitoria-Gasteiz, 2023ko otsailaren 3a

Ekonomia Sustapenaren, Enpleguaren, Merkataritzaren eta 
Turismoaren Saileko Administrazio Zerbitzuko burua
IGNACIO CEPEDA CRESPO

http://www.vitoria-gasteiz.org

